28 ta’ Dicembru
IL-QADDISIN INNOCENTI MARTRI
FESTA

IS-SEJHA GHAT-TIFHIR ‘L ALLA

V/. Mulej, iftahli xufftejja.
R/. U fommi jxandar it-tithir tieghek.

Salm 94 (95)

Ant. Kristu, li twieled ghalina, Zejjen lill-Inno¢enti martri bil-kuruna tal-glorja:
ejjew nadurawh.

Ejjew, ha nfahhru bl-hena I-Mulej,

ha nghajjtu bil-ferh lill-blata tas-salvazzjoni taghna!
Nersqu quddiemu b'ghana ta' radd il-hajr,

nghannulu b'ghajat ta' ferh.

Ant. Kristu, li twieled ghalina, Zejjen lill-Inno¢enti martri bil-kuruna tal-glorja:
ejjew nadurawh.

Ghax Alla kbir hu 1-Mulej,

sultan kbir fuq I-allat kollha.
F'idejh huma qighan l-art,

tieghu huma qcacet I-gholjiet.
Tieghu I-bahar, ghax hu ghamlu;

tieghu l-art, ghax b'idejh saret.

Ant. Kristu, li twieled ghalina, zejjen lill-Innoc¢enti martri bil-kuruna tal-glorja:
ejjew nadurawh.

Ejjew inqimuh u ninxtehtu quddiemu,

gharkubbtejna quddiem il-Mulej li halagna!
Ghaliex hu Alla taghna,

u ahna I-poplu tal-mergha tieghu u n-naghag tieghu.

Ant. Kristu, li twieled ghalina, zejjen lill-Inno¢enti martri bil-kuruna tal-glorja:
ejjew nadurawh.

M'hux li kontu llum tisimghu lehnu!

"La twebbsux qalbkom bhal fMeriba,
bhal dakinhar fMassa, fid-dezert,

meta garrbuni u ttantawni missirijietkom,
ghalkemm raw dak 1i jien ghamilt.

Ant. Kristu, i twieled ghalina, zejjen lill-Inno¢enti martri bil-kuruna tal-glorja:
ejjew nadurawh.

Ghal erbghin sena domt nistmellu dan in-nisel;
u jien ghedt: 'Qalbu mhassra dan il-poplu,
u triqati ma jaghrfux.'

Ghalhekk hlift fl-ghadab tieghi:
Ma jidhlux fil-mistrieh tieghi!"

Ant. Kristu, li twieled ghalina, Zejjen lill-Inno¢enti martri bil-kuruna tal-glorja:
ejjew nadurawh.

Glorja lill-Missier, u lill-1ben, u lill-Ispirtu s-Santu.
Kif kien mill-bidu, issa u dejjem,
U jibga’ ghal dejjem ta’ dejjem. Ammen.

Ant. Kristu, li twicled ghalina, Zejjen lill-Inno¢enti martri bil-kuruna tal-glorja:
ejjew nadurawh.



UFFICCJU TAL-QARI

V/. O Alla, ejja ehlisni.
R/. Mulej, fittex ghinni.

Glorja lill-Missier, u lill-1ben, u lill-Ispirtu s-Santu.
Kif kien mill-bidu, issa u dejjem,
u jibga’ ghal dejjem ta’ dejjem. Ammen. Hallelujah.

INNU

B’ ferh mill-qalb inhollu Isienna
fit-tithir lill-Innocenti,

ghax jekk I-art bkiethom mitlufa,
izda telghu hienja s-sema.

Sultan kiefer hawn geridhom,
Imma r-Re tal-glorja habbhom,
u malajr sejjhilhom ghandu
biex jimlichom b’dawl saltnatu.

Gemgha tfal minn sentejn ‘1 isfel
taw lil Kristu I-isbah xhieda
b’mewt bla htija, w I-angli t’ Alla
ferhanin sehbuhom maghhom.

Kemm tassew hi mbierka Betlem!
Hi, fost hafna I-ewwel wahda

li offriet vittmi bikrija

lill-Feddej imwieled fiha.

Issa jiddu, kollhom bjuda,

bhal kuruna tat-tron tieghu,
ghax fid-demm tal-Haruf t’ Alla
kellhom grazzja jahslu Ibieshom.

Glorja lilek, Kristu Sidna,
Bin Marija, Omm u Vergni;
mal-Missier u ma’ I-Ispirtu,



gieh jintraddlek, issa w dejjem. Ammen.

SALMODIJA

Ant. 1: It-tfal iz-zghar tieghek qabzu bil-ferh qishom hrief u fahhru 1-kobor
tieghek, Mulej ghax int hlisthom.

Salm 2

Ghaliex jixxewwxu I-gnus, *
u l-popli jreddnu ghal xejn?
Is-slaten ta' I-art iqumu,
u l-kbarat jiftiehmu bejniethom *
kontra I-Mulej u I-Midluk tieghu:
"Ha nkissru I-ktajjen taghhom, *
u ntajjru minn fugna l-irbit taghhom!"

Dak li hu fis-smewwiet jidhak bihom, *
il-Mulej bi¢-¢ajt jehodhom.
Mbaghad ikellimhom bil-herra, *
bil-qilla tieghu jkexkixhom:
"Ghax jien ghamiltu s-sultan tieghi, *
fuqg Sijon, I-gholja mgaddsa tieghi!"
Irrid inxandar id-digriet tal-Mulej; *
hu galli: "lbni int, jien illum nissiltek.
Itlobni, u I-gnus naghtik b'wirtek, *
u truf l-art bi priza tieghek.
B'virga tal-hadid int tkissirhom, *
bhal garra tal-fuhhar frak taghmilhom."

U issa, slaten, ifhmu sewwa; *

twiddbu, intom li tahkmu l-art.
Aqdu lill-Mulej bil-biza', *

u bir-roghda riglejh busu,
li ma jaghdabx u intom tingerdu, *

ghax malajr tixghel il-qilla tieghu.
Hienja dawk kollha *

li jistkennu fih!
Glorja.



Ant. 1: It-tfal iz-zghar tieghek qabzu bil-ferh qishom hrief u fahhru 1-kobor
tieghek, Mulej ghax int hlisthom.

Ant.2: Dawn kienu mifdijin minn fost il-bnedmin, l-ewwel frott ghal Alla u ghall-
Haruf: huma bla tebgha quddiem it-tron ta’ Alla.

Salm 32 (33)

Ghannu, gusti, bil-ferh lill-Mulej; *
jixirqilhom ifahhruh in-nies sewwa.
Fahhru 1-Mulej bid-daqq ta¢-cetra; *
ghannulu fuq l-arpa b'ghaxar kordi.
Ghannulu ghanja gdida; *
ghajjtu bil-ferh, doqqulu bis-sengha.

Ghax sewwa hi 1-kelma tal-Mulej, *

kollox bil-fedelta huwa ghamel.
Hu jhobb id-dritt u s-sewwa; *

bit-tjieba tal-Mulej mimlija I-art.
Bil-kelma tal-Mulej saru s-smewwiet, *

u b'nifs fommu t-tizjin kollu taghhom.
Bhal f'garra 1-ilmijiet gabar, *

u l-ibhra kbar fi mhazen.

Ha tibza' mill-Mulej I-art kollha; *
jitbezza' minnu kull min jghammar fid-dinja.
Ghax hu tkellem, u hi saret; *
hu ordna, u hi twaqqfet.
[1-Mulej ixejjen il-fehmiet tal-gnus, *
ifixkel il-hsibijiet tal-popli.
Imma I-fehma tal-Mulej tibga' ghal dejjem, *
minn zmien ghal Zmien il-hsibijiet ta' mohhu.
Glorja.

Ant.2: Dawn kienu mifdijin minn fost il-bnedmin, l-ewwel frott ghal Alla u ghall-
Haruf: huma bla tebgha quddiem it-tron ta’ Alla.

Ant. 3: Jinzel fughom I-hena ghal dejjem: hena u ferh jiksbu, u jghibu n-niket u t-
tnehid



Hieni I-gens 1i I-Mulej hu Alla tieghu, *
il-poplu 1i hu ghazel b'wirtu.
Mill-gholi tas-smewwiet ihares il-Mulej, *
u jara I-bnedmin kollha;
mill-post fejn jghammar jistharreg *
fuq dawk kollha li jghixu fuq l-art.
Hu jsawwar il-qalb ta' kull wiched, *
u jaghraf ghemilhom kollu.

Ma jaghmel xejn is-sultan bl-ezerctu tieghu kollu, *
anqas ma jehlisha I-gwerrier bil-hila kollha tieghu.
Xejn ma jiswa z-ziemel ghar-rebha, *
b'sahhtu kollha 'l hadd ma jehles.
Araw, ghajnejn il-Mulej fuq dawk li jibzghu minnu, *
fuqg dawk li jittamaw fit-tjieba tieghu,
biex jehilsilhom mill-mewt hajjithom, *
u jahjihom fi zmien il-guh.

Ruhna tixxennaq ghall-Mulej; *
hu I-ghajnuna u t-tarka taghna.
Fih jinsab I-hena ta' galbna, *
fl-isem gaddis tieghu t-tama taghna.
Ha tkun, Mulej, it-tjieba tieghek fugna, *
kif fik hi t-tama taghna.
Glorja.

Ant. 3: Jinzel fughom I-hena ghal dejjem: hena u ferh jiksbu, u jghibu n-niket u t-
tnehid

V/. ll-qaddisin ghannew ghanja gdida quddiem it-tron ta’ Alla u I-Haruf.
R/. U lehinhom instema’ jidwi fuq l-art.



LEZZJONI 1
Qari mill-Ktieb ta’ 1-Ezodu Ez 1:8-16. 22
[I-qtil tat-tfal tal-Lhud fl-Egitru

F’dak iz-zmien: Sar sultan gdid fl-Egittu, li ma kienx jaf lil Guzeppi, u qal
lill-poplu tieghu: "Araw, il-poplu ta' wlied Izrael kiber hafna u sar agwa minna.
Ejjew nimxu bil-ghagal mieghu, 1i ma jikbirx aktar u tqum xi gwerra, jinghaqad
ma' I-ghedewwa taghna, jahbat ghalina, u jitlaq 'il barra mill-pajjiz."

U ghamlu mghallmin tax-xoghol fughom, biex jghakksuhom b'xoghol iebes.
U hekk lill-Farghun bnewlu I-ibliet ta' I-imhazen: Fitom u Raghamses. Imma aktar
ma kienu jghakksuhom, aktar kienu joktru u jixterdu; u I-Egizzjani bdew
jitbezzghu minn ulied Izrael. Imlewlhom hajjithom bl-imrar u bix-xoghol iebes fit-
tafal u I-madum, u bix-xoghol fir-raba'; f'kull xoghol li kienu jgabbduhom, kienu
jhaddmuhom bl-ahrax.

Mbaghad is-sultan ta' I-Egittu ordna lill-qwiebel ta’ 1-Ghebrej, li wahda kien
jisimha Sefora u l-ohra Fuwa, u galilhom: "Meta tkunu geghdin tghinu lin-nisa
Ghebrej, araw malajr tkunx tifel jew tifla; jekk tifel, oqgtluh; jekk tifla, halluha
tghix."

Mbaghad il-Farghun ikkmanda lill-poplu kollu tieghu, u galilhom: "Kull tifel
li jitwieled lill-Ghebrej ixhtuh fix-xmara Nil, u bniet halluhom jghixu Ikoll."

RESPONSORJU Iz 65:19; Apok 21:4. 5

R/. Jien nitghaxxaq bil-poplu tieghi: * Ma jinstemax aktar lehen il-biki, angas
lehen in-niket.

V/. Ma jkunx hemm izjed mewt, anqas biki jew ghajat jew tbatija ma jkun hemm

izjed. Ara, se ngedded kollox. * Ma jinstemax aktar lehen il-biki, anqas lehen in-
niket.

LEZZJONI I
Qari mid-Diskorsi ta’ I-isqof San Quodvultdeus

Ghadhom anqas jafu jitkellmu, u diga
geghdin jistgarru ‘I Kristu

Twieled it-tifel, tarbija ckejkna, 1i hu s-Sultan il-Kbir. Il-kewkba wasslet lill-
magi hdejh mill-boghod; u gew jaduraw lil dak li ghalkemm mimdud f maxtura
izda jsaltan fuq is-smewwiet u fuq I-art. 1l-magi xandru t-twelid tas-Sultan, u Erodi

thawwad. Ried joqtlu biex ma jitlifx is-saltna. Kieku emmen fih, kien jista’ jserrah
rasu mis-saltna tieghu ta’ l-art, u kien isaltan ghal dejjem fil-hajja 1-ohra.

Ghaliex bezzghetek, Erodi, 1-ahbar tat-twelid tas-Sultan? Hu ma giex biex
ikec¢i lilek, imma biex jeghleb lix-xitan. Int ma fhimt xejn minn dan, u ghalhekk
thawwadt u wrejt il-qilla tieghek; biex teqred lil dak il-wiehed i fittixt, sirt ahrax u
gtilt dawk it-trabi kollha!

Ebda hniena ma hassejt ghall-ommijiet u I|-missirijiet jibku u jolfqu
minhabba I-qtil ta’ wliedhom, anqas ghat-trabi taghhom iwerzqu u jixhru. Fne;jt il-
hajja tat-tfal, ghax il-biza’ fnielek qalbek; minghalik se tghix hajja twila jekk il-
hsieb tieghek isehh, int li ridt teqred lill-istess Hajja.

Hu, I-ghajn tal-grazzja, ¢kejken imma kbir, li issa hu mindud fil-maxtura,
ghad iwerwrek fuq it-tron tieghek: bla ma taf, inqeda bik ghall-hsibijiet tieghu,
biex jehles l-erwieh mill-jasar tax-xitan. Ha hsieb ulied 1-ghedewwa u ghamilhom
ulied adottivi.

It-tfal mietu ghal Kristu bla ma jafu; il-genituri bkew ‘1 uliedhom 1i mietu
martri; Kristu ghamel xhieda tajba tieghu lil dawk li kienu ghadhom ma jafux
jitkellmu. Araw kif isaltan dak li gie biex isaltan hekk! Araw, il-hellies diga beda
jehlisna, is-salvatur diga beda jsalvana!

Izda int, Erodi, billi ma kont taf xejn minn dan, thawwadt u wrejt il-qgilla
tieghek; 1zda b’dik l-istess qilla tieghek kontra t-tifel kont ga toqghod ghal i ried
hu, u int ma kontx taf.

Kemm hu kbir id-don tal-grazzja! X merti kellhom it-trabi biex jaqilghu
grazzja ta’ rebha bhal din? Ghadhom ma jafux jitkellmu, u ga geghdin jistqarru ‘I
Kristu. Ghadhom bla hila 1i jxejjru jdejhom u jitqabdu, u ga qeghdin ixejjru I-
palma tar-rebha.

RESPONSORJU

R/. Taw qima lil dak 1i hu haj ghal dejjem ta’ dejjem. * U qieghdu I-kuruni
taghhom quddiem it-tron tal-Mulej, Alla taghhom.

V/. Inxtehtu wicchom fl-art quddiem it-tron, ibierku lil dak li hu haj ghal dejjem ta’
dejjem. * U qieghdu I-kuruni taghhom quddiem it-tron tal-Mulej, Alla taghhom.

INNU LILEK, O ALLA, INFAHHRU.

Lilek, o Alla, infahhru: * lilek b’Mulej nistqarru.
Lilek Missier ta’ dejjem, * id-dinja kollha tgimek.
Lilek I-angli kollha, *

Lilek is-smewwiet u I-qawwiet kollha taghhom,
Lilek il-kerubini u s-serafini *



Ixandruk bla heda:

Qaddis, * Qaddis, * Qaddis *
[1I-Mulej Alla ta’ 1-ezerc¢ti.
Is-smewwiet u l-art mimlija *
bil-kobor tas-sebh tieghek.
Lilek tfahhar *
ll-gemgha glorjuza ta’ 1-Appostli.
Lilek ifahhar *
I-ghadd sabih tal-Profeti.
Lilek ifahhru *
il-gtajja’ tal-martri rebbieha kollhom bjuda.
Mad-dinja kollha * il-Knisja mgaddsa tistqarr fik:
il-Missier * ta” kobor bla gjies
I-Iben tieghek miqjum, * veru u wahdieni
u I-Ispirtu s-Santu, * id-Difensur

Kristu, * inti s-Sultan glorjuz.
Inti minn dejjem * Bin il-Missier.
Int, biex tehles lill-bniedem, *
ma stmerrejtx tinzel £ guf'ta’ Vergni.
Int hrigt rebbieh fuq is-setgha tal-mewt, *
u ftaht is-saltna tas-smewwiet ghal min jemmen.
Int qieghed fil-leminija ta’ Alla, *
fis-sebh tal-Missier.
Ahna nemmnu *
li int ghad terga’ tigi bhala mhallef.
Nitolbuk ghalhekk li tghin lill-qaddejja tieghek, *
li int fdejt b’demmek il-ghaziz.
Aghmel li nissiehbu mal-qaddisin tieghek *
fil-glorja ta’ dejjem.

Salva lill-poplu tieghek, Mulej, *
bierek lill-wirt tieghek.
Kun ir-raghaj taghhom, *
erfaghhom ghal dejjem.
Minn jum ghall-iehor * ahna nberkuk;
u nfahhru ismek ghal dejjem, *
u ghal dejjem ta’ dejjem.
Aghmel, Mulej, i llum *



inharsu ruhna minn kull dnub.
Henn ghalina, Mulej, * henn ghalina.
Ha tkun fugna, Mulej, it-tjieba tieghek, *
kif fik hi t-tama taghna.
Fik, Mulej, jien nistkenn: *
ma jkolli gatt ghax ninfixel.

TALBA

O Alla, f’dan il-jum it-Trabi Innoc¢enti martri xandru t-tifhir tieghek mhux
bil-kliem izda bil-mewt taghhom: aghmel 1i I-fidi li nistqarru b’fommna nuruha
wkoll fl-imgiba ta’ hajjitna. B’Ibnek Gesu Kristu Sidna, li mieghek jghix u jsaltan
flimkien ma’ I-Ispirtu s-Santu, Alla, ghal dejjem ta’ dejjem. Ammen.

Inbierku I-Mulej.
R/. Inroddu hajr lil Alla.

IT-TIFHIR TA’ SBIH IL-JUM

V/. O Alla, ejja ehlisni.
R/. Mulej, fittex ghinni.
Glorja. Kif kien mill-bidu. Hallelujah.

INNU

Beza’ Erodi meta sema’

li s-Sultan tas-slaten twieled
b’jedd li jiehu t-tron ta’ David
halli ymexxi I-poplu tieghu.

Tilef ghaqlu w ghaggel jibghat
Is-suldati tieghu f’Betlem,

biex itemm it-trabi kollha

f°dik il-belt, minn sentejn ‘1 isfel.

X’fejda jsib f’delitt hekk wahxi,
u x’jistenna bih Erodi?

Fost tant vittmi, Kristu wahdu
jehles bghid mill-qilla tieghu.

Sliem ghalikom, fjur tal-martri,
li, bhal ward mahtuf minn riefnu,
hekk kif ftahtu dlonk tqacc¢attu
bl-id ta’ dak li ried demm Kiristu.

Merhla hrief, 1-ewwel offerta
fost eluf ta’ vittmi mqaddsa
tlajtu fuq l-altar imzejjna
bil-kuruni u I-palm tar-rebha.

Glorja lilek, Kristu Sidna,

Bin Marija, Omm u Vergni;
mal-Missier u ma’ 1-Ispirtu,

gieh jintraddlek, issa w dejjem. Ammen.

SALMODIJA
Ant. 1: [1-Mulej jghid: Dawn jimxu mieghi libsin 1-abjad, ghax jisthoqqilhom.
Salm 62 (63), 2-9

Alla, Alla tieghi int; *
lilek hergan infittex.
Ruhi bilghatx ghalik, {
ghalik imxennaq jiena, *
bhal art niexfa, mahruga, bla ilma.
Ghalhekk gejt narak fit-tempju mgaddes tieghek, *
biex nitghaxxaq bis-setgha u I-glorja tieghek.
Ghax it-tjieba tieghek ahjar mill-hajja, *
xufftejja jxandru t-tifhir tieghek.

Ghalhekk inbierkek tul hajti kollha; *

ngholli jdejja u nsejjah ismek.
Bhal b’ikel mill-ahjar li jsemmen nimtela, *

u jghannilek fommi b’xufftejn ferricha,
meta, mimdud fuq friexi, fik niftakar, *

u nahseb fugek fis-sahriet tal-lejl.
Ghax int kont ghajnuna ghalija, *

ghad-dell ta” gwenhajk nghanni bil-ferh.
Mieghek tinghagad ruhi, *

int twezinni bil-leminija tieghek.
Glorja.

Ant. 1: 1I-Mulej jghid: Dawn jimxu mieghi libsin l-abjad, ghax jisthoqqilhom.
Ant. 2: Dawn iz-zghar taw fohrija lil Alla: huma xandru b’mewthom dak 1i kienu
ghadhom zghar wisq biex ixandruh b’fommhom.

Kantiku (Dan 3,57-88.56)

Bierku, ghemejjel kollha tal-Mulej, il-Mulej, *
fahhruh u gholluh ghal dejjem.

Bierku, angli tal-Mulej, il-Mulej; *
bierku, smewwiet, il-Mulej.

Bierku, ilmijiet kollha ta’ fuq is-sema, il-Mulej; *
bierku, setghat kollha, il-Mulej.

12



Bierku, xemx u gqamar, il-Mulej; *
bierku, kwiekeb tas-sema, il-Mulej.

Bierku, xita u nida kollha, il-Mulej; *
bierku, irjieh kollha, il-Mulej.
Bierku, nar u shana, il-Mulej; *
bierku, bard u ksieh, il-Mulej.
Bierku, nida u borra, il-Mulej; *
bierku, silg u bard, il-Mulej.
Bierku, glata u silg, il-Mulej; *
bierku, iljieli u granet, il-Mulej.
Bierku, dawl u dlam, il-Mulej; *
bierku, berag u shab, il-Mulej.

Ha thierek l-art il-Mulej, *
ha tfahhru u tghollih ghal dejjem.
Bierku, muntanji u gholjiet, il-Mulej; *
bierku, kull ma jinbet fl-art, il-Mulej.
Bierku, ghejun, il-Mulej; *
bierku, ibhra u xmajjar, il-Mulej.
Bierku, hut kbir u kull ma jzigg fl-ilma, il-Mulej; *
bierku, tjur kollha ta’ 1-ajru, il-Mulej.
Bierku, bhejjem u mriehel kollha, il-Mulej; *
bierku, ulied il-bnedmin, il-Mulej.

Bierek, I1zrael, il-Mulej, *
fahhruh u gholluh ghal dejjem.
Bierku, gassisin tal-Mulej, il-Mulej; *
bierku gaddejja tal-Mulej, il-Mulej.
Bierku, spirti u rwieh tal-gusti, il-Mulej; *
bierku, qaddisin u intom ta’ galb umli, il-Mulej.
Bierku, Hananija, Ghazarija u Misael, il-Mulej, *
fahhruh u gholluh ghal dejjem.
Inbierku I-Missier u I-1ben u I-Ispirtu s-Santu; *
infahhruh u ngholluh ghal dejjem.
Imbierek int, Mulej, fil-wisa’ kollu tas-sema, *
ta’ min jghollik u jsebbhek fuqg kollox ghal dejjem.

Fl-ahhar ta’ dan il-kantiku I-Glorja ma tinghadx.

Ant. 2: Dawn 1z-zghar taw fohrija lil Alla: huma xandru b’mewthom dak 1i kienu
ghadhom Zghar wisq biex ixandruh b’fommhom.

Ant. 3: Minn fomm it-tfal u t-trabi tal-halib int hejjejt tithir ghalik permezz ta’ 1-
istess ghedewwa tieghek.

Salm 149

Ghannu lill-Mulej ghanja gdida: *
fil-gemgha ta’ hbiebu t-tifhir tieghuh
Ha jifrah Izrael bil-Hallieq tieghu, *
u jithennew ulied Sijon bis-sultan taghhom
Ha jfahhru biz-zfin I-isem tieghu, *
bid-daqgq tat-tanbur u tac-cetra!
Ghax il-Mulej jitghaxxaq bil-poplu tieghu, *
u jsebbah lill-fgajrin bir-rebha.

Bil-glorja jithennew hbiebu, *
u jagbzu bil-ferh fuq friexhom!
It-tithir ta” Alla jkun fug fommhom, *
u sjuf b’zewgt ixfar f’idejhom,
biex jistghu jithallsu mill-gnus, *
u jaghtu I-kastig lill-popli,
jorbtu bil-ktajjen is-slaten taghhom, *
bi rbit tal-hadid il-kbarat taghhom,
jaghmlu minnhom il-hagqg miktub ghalihom: *
dan hu gieh ghall-hbieb tieghu kollha.

Ant. 3: Minn fomm it-tfal u t-trabi tal-halib int hejje;jt tifhir ghalik permezz ta’ 1-
istess ghedewwa tieghek.

LEZZJONI QASIRA Ger 31:15

Hekk jghid il-Mulej: Instema’ lehen f"Rama, ilfiq u biki ta’ gsim il-galb! Rakel
Imbikkija fuq uliedha, u ma tridx min ifarragha ghal uliedha, ghax m’humiex aktar.

RESPONSORJU QASIR

R/. ll-bnedmin tajba u qaddisa * Jghixu ghal dejjem. Il-bnedmin.
V/. ll-hlas taghhom f’idejn il-Mulej. * Jghixu ghal dejjem. Glorja. Il-bniedem.

Ant. tal-kantiku ta’ Zakkarija:
It-tfal innocenti hadu I-mewt ghal Kristu; sultan hazin gatilhom ghadhom trabi tal-
halib! Issa mexjin wara 1-Haruf bla tebgha, u jtennu bla heda: Glorja lilek, Mule;.

Imbierek il-Mulej, Alla ta’ 1zrael, *
ghaliex gie jzur u jifdi I-poplu tieghu,
u waqgaf ghalina qawwa ta’ salvazzjoni *
f’dar David, qaddej tieghu,
bhalma kien wieghed fl-imghoddi *
b’fomm il-profeti gaddisin tieghu,
biex isalvana mill-ghedewwa taghna *
u minn idejn dawk kollha li joboghduna.
B’hekk juri hniena ma’ missirijietna, *
u jiftakar fil-patt gaddis tieghu,
fil-halfa li halef lil Abraham missierna, *
li jaghtina
li, mehlusin minn idejn I-ghedewwa taghna, *
naqduh bla biza’
tul hajjitna kollha, *
bil-gustizzja u I-gdusija quddiemu.
U inti, tfajjel, tissejjah profeta ta’ 1-Gholi; *
ghax tmur gabel il-Mulej biex thejjilu trigatu,
biex tgharraf lill-poplu tieghu bis-salvazzjoni, *
bil-mahfra ta’ dnubiethom,
hierga mill-galb hanina ta’ Alla taghna, *
li jibaghtilna mill-gholi z-zjara tax-Xemx tielgha,
ha jdawwal lil dawk li jinsabu
fid-dlamijiet u d-dell tal-mewt, *
ha jmexxi |-passi taghna fit-triq tas-sliem.
Glorja lill-Missier, u lill-1ben, *
u lill-Ispirtu s-Santu,
Kif kien mill-bidu, issa u dejjem, *
u jibqa’ ghal dejjem ta’ dejjem. Ammen.

Ant. tal-kantiku ta’ Zakkarija:

It-tfal innocenti hadu 1-mewt ghal Kristu; sultan hazin qatilhom ghadhom
trabi tal-halib! Issa mexjin wara 1-Haruf bla tebgha, u jtennu bla heda: Glorja lilek,
Mulej.

PRECI

Kristu hareg rebbieh fuq sultan galil, mhux bis-sahha ta’ suldati armati izda
b’ezerctu ta’ trabi jiddu fl-ilbiesi bojod taghhom. Naghtuh glorja, u b’lehen ta’ ferh
intennulu:

Lilek ifahhru [-qtajja tal-martri rebbieha kollhom bjuda.
Kristu, it-trabi Innoc¢enti tawk ix-xhieda taghhom mhux bil-kliem izda
b’demmhom:
- aghtina li nistqarruk bil-kliem u bl-ghemil quddiem il-bnedmin.
Bil-grazzja tieghek sthaqqilhom il-premju tar-rebha meta kienu ghadhom bla hila 1i
jitgabdu:
- bl-ghajnuna ta’ dawn ir-rebbieha, thalliniex naqghu fit-tagbida.
Int hsilt ’demmek I-ilbiesi tat-tfal Innocenti:
- naddaf lilna wkoll minn kull hazen.
Inti bghatt it-tfal martri lejn is-sema gabel kulhadd, bhala I-ewwel frott tas-saltna
tieghek:
- thallix 1i ahna nibqghu barra mill-mejda tieghek ta’ dejjem.
Fi ¢kunitek int ukoll garrabt il-persekuzzjoni u t-turufnament:
- bieghed mit-tfal kollha t-tehdid ta’ 1-ghakx, tal-gwerra u ta’ kull hemm.

Missierna
Talba

O Alla, f’dan il-jum it-Trabi Inno¢enti martri xandru t-tifhir tieghek mhux
bil-kliem izda bil-mewt taghhom: aghmel 1i 1-fidi i nistqarru b’fommna nuruha
wkoll fl-imgiba ta’ hajjitna. B’ Ibnek Gesu Kristu Sidna, li mieghek jghix u jsaltan
flimkien ma’ I-Ispirtu s-Santu, Alla, ghal dejjem ta’ dejjem. Ammen.

Gheluq

[1-Mulej iberikna, iharisna minn kull deni, u jwassalna ghall-hajja ta’ dejjem.
Ammen.

IT-TALB TA’ NOFS IL-JUM

V/. O Alla, ejja ehlisni.
R/. Mulej, fittex ghinni.
Glorja. Kif kien mill-bidu. Hallelujah.

Fid-Disgha ta’ filghodu
INNU

Spirtu s-Santu, li int Alla
wiehed mal-Missier u I-lben,

ejja xxerred gewwa fina,
halli bik ilkoll timliena.

Bi kliem fommna, b’qalbna w ruhna,
nerfghu lejk it-tithir taghna;

int kebbisna b’nar imhabbtek,

u nxerduh fl-ohrajn madwarna.

Kun id-dawl li jtina I-gharfa
tal-Missier u I-Iben tieghu:

zomm gawwija I-fidi taghna

fik, I-Ispirtu li gej minnhom. Ammen.

Ant. Guzeppi u Marija, omm Gesu, baqghu mistaghgba b’dak li kien gieghed
jinghad fuqu.

F’Nofsinhar
INNU

Mexxej gawwi, Alla veru,

Inti kollox tgassam sewwa:
jisbah jum, taghnih bid-dija;
f’nofsu zzejnu b’dawl ihaggeg.

Izda itfi I-ghadab fina,
taffi s-shana ta’ kull deni,
aghti s-sahha ‘1 min hu dghajjef,

gib is-sliem tassew fi glubna.

Isma’ talbna, Missier twajjeb,

w int, Wahdieni tieghu u dagsu,

li ta’ dejjem hi saltnatkom

ma’ I-Ispirtu Farag taghna. Ammen.

Ant. Marija baqghet izzomm f’qalbha dan kollu u kienet toqghod tahseb fuqu
bejnha u bejn ruhha.

Fit-Tlieta ta’ wara nofsinhar
INNU

Alla, int, li fik innifsek
m’hemmx tibdil lill-hlejjaq triegi:
lil kull siegha tal-gurnata

tqis id-daw!l li jkun imissha.
Ibaghtilna lejla tajba,

fejn il-hajja gatt ma tonqos,
imma tersaq lejn il-glorja,

11 tkun hlas ta’ mewt qaddisa.
Isma’ talbna, Missier twajjeb,
w int, Wahdieni tieghu u daqgsu,
li ta’ dejjem hi saltnatkom

ma’ l-Ispirtu Farag taghna. Ammen.

Ant. Ghajnejja raw is-salvazzjoni tieghek, li itn hejjejt ghall-popli kollha.

Salmi tal-gimgha li jkun imiss ...

Fid-Disgha ta’ filghodu

Ant. Guzeppi u Marija, omm Gesu, baqghu mistaghgba b’dak li kien qieghed
jinghad fuqu.

LEZZJONI QASIRA Lam 1:16

Jiena mbikkija, bid-dmugh niezel minn ghajnejja: uliedi mitlufa, ghax l-ghadu
gheleb.

V/. 1II-Mulej libbishom bil-ferh.
R/. Kuruna ta’ gmiel kbir qeghdilhom fuq rashom.

F’Nofsinhar

Ant. Marija baqghet izzomm f’qalbha dan kollu u kienet toqghod tahseb fuqu
bejnha u bejn ruhha.

LEZZJONI QASIRA Lam 2:11

Gharraqt ghajnejja bil-biki, qalbi mqangla gewwa fija, ghax it-tfal u t-trabi
mifnija fil-pjazez tal-belt.
V/. It-tajbin jghixu ghal dejjem.
R/. ll-hlas taghhom minghand il-Mulej.

Fit-Tlieta ta’ wara nofsinhar
Ant. Ghajnejja raw is-salvazzjoni tieghek, li int hejjejt ghall-popli kollha.
LEZZJONI QASIRA Ger 31:16. 17a

Issemmax izjed biki, regga lura d-dmugh minn ghajnejk, ghax hemm hlas
ghal xoghlok, hemm tama ghalik ghal li gej, jghid il-Mulej.

V/. Bil-glorja jithennew hbiebu.
R/. U jagbzu bil-ferh fl-ghamara taghhom

Talba

O Alla, f’dan il-jJum it-Trabi Innoc¢enti martri xandru t-tithir tieghek mhux
bil-kliem izda bil-mewt taghhom: aghmel li 1-fidi 1i nistqarru b’fommna nuruha
wkoll fl-imgiba ta’ hajjitna. Bi Kristu Sidna. Ammen.

Inbierku I-Mulej
R/. Inroddu hajr il Alla.

IT-II GHASAR (Tal-Milied)

V/. O Alla, ejja ehlisni.
R/. Mulej, fittex ghinni.
Glorja. Kif kien mill-bidu. Hallelujah.

INNU

Kristu, redentur, tad-dinja,
tal-Missier Iben wahdieni,
minnu mnissel sa minn dejjem,
aghti widen ghat-talb taghna.

Dawl u dija ta’ Missierek,
inti t-tama tal-gnus kollha;
b’herqa kbira lejk induru,
ghaliex nafu t-tjieba tieghek.

Salvatur tal-hniena, ftakar

li nzilt fostna bniedem bhalna;
int twelidt mill-Vergni safja
b’gisem dghajjef f sura taghna.

F’dawn il-jiem ta’ ferh, aghtina
fidi hajja fik, li ghogbok
mit-tron tigi ta’ Missierek

biex issalva d-dinja kollha.

Is-smewwiet u l-art u I-bahar,
b’kull ma fihom, b’lehen wiehed
ifahhruk ghall-gid ta’ I-ghageb

li switilna I-migja tieghek.

Ghalhekk ahna, li ssaffejna
b’demmek il-gaddis li fdiena,
b’hena w ferh, Mulej, nghannulek
ghanja gdida " gieh twelidek.

Glorja lilek, Kristu Sidna,

20



bin Marija, Omm u Vergni;
mal-Missier u ma’ 1-Ispirtu,
gieh jintraddlek, issa w dejjem. Ammen.

SALMODIJA

Ant. 1: Tieghek is-setgha sa minn twelidek fuq I-gholjiet imgaddsa, sa minn gabel
Is-sebh bhan-nida jien nissiltek.

Salm 109 (110):1-5, 7

Il-kelma tal-Mulej lil Sidi: *
"Oqghod fuq il-lemin tieghi,

sa ma nqieghed 1-ghedewwa tieghek *
mirfes taht riglejk."

Ix-xettru tal-qawwa tieghek

jibghat il-Mulej minn Sijon: *

ahkem f'nofs 1-ghedewwa tieghek.
Tieghek is-setgha sa minn twelidek

fuqg I-gholjiet imqaddsa, *
sa minn gabel is-sebh bhan-nida jien nissiltek.

Halef 11-Mulej, u ma jisghobx bih: *

"Inti qassis ghal dejjem bhal Melkisedek!"
Sidi fuq il-leminija tieghek, *

hu jidrob is-slaten f'jum il-gilla tieghu.

Mill-wied jixrob fi trigtu, *
ghalhekk jerfa’ 'l fuq rasu.
Glorja lill-Missier.........

Ant. 1: Tieghek is-setgha sa minn twelidek fuq 1-gholjiet imqaddsa, sa minn qabel
Is-sebh bhan-nida jien nissiltek.
Ant. 2: Ghand il-Mulej hemm it-tjieba, u I-fidwa ghandu bil-kotra.

Salm 129 (130)

Minn qiegh l-art insejjahlek, Mulej: *
isma’, Sidi, il-lehen tieghi!

Ha jkunu widnejk miftuha, *
jiena u nitolbok bil-hniena.

Jekk tal-htijiet int taghti kas, Mulej, *
Sidi, min jista' j7zomm shih?

Imma ghandek hemm il-mahfra, *
biex hekk ingimuk fil-biza' tieghek.

Jien lill-Mulej nistenna, *

ruhi f'kelmtu tittama.
Tistenna ruhi lil Sidi, *

aktar milli I-ghassiesa s-sebh.

Aktar milli |-ghassiesa s-sebh, *
jistenna Izrael lill-Mulej!

Ghax ghand il-Mulej hemm it-tjieba, *
u I-fidwa ghandu bil-kotra.

Hu li jifdi lil 1zrael *
minn htijietu kollha.

Glorja lill-Missier......

Ant. 2: Ghand il-Mulej hemm it-tjieba, u I-fidwa ghandu bil-kotra.
Ant. 3: Fil-bidu u gabel kull Zmien, il-Verb kien Alla; hu llum twieled biex isalva
d-dinja.

Kantiku (Kol 1:12-20)

Roddu hajr lill-Missier, T

li ghamilkom denji *

li tissiehbu fil-wirt tal-gaddisin fis-saltna tad-dawl.
Hu helisna mill-hakma tad-dlam, *

u dahhalna fis-saltna ta' Ibnu I-ghaziz,
li bih ghandna I-fidwa, *

il-mahfra tad-dnubiet.

Hu x-xbieha ta' Alla li ma jidhirx, *
Il-kbir fost il-hlejjaq kollha;

ghax bih kien mahluq kollox, *
fis-sema u fl-art,

dak kollu li jidher +
u dak kollu li ma jidhirx, *
troni u hakmiet, principati u Setghat.

Kollox bih u ghalih kien mahlug,
hu gabel kollox, *
u kollox fih qieghed izomm.

Hu r-Ras tal-Gisem, li hu I-Knisja; +
hu I-bidu, il-kbir li gam mill-imwiet, *
sabiex ikun hu I-ewwel f'kollox.
Fih ghogobha tghammar il-milja kollha tad-divinita, *
fih Alla ghogbu jerga' jhabbeb kollox mieghu,
u bid-demm tieghu, mxerred fuq is-salib,
gieb is-sliem permezz tieghu fis-sema u fl-art.
Glorja lill-Missier........

Ant. 3: Fil-bidu u gabel kull Zmien, il-Verb kien Alla; hu llum twieled biex isalva
d-dinja.

LEZZJONI QASIRA Ef 2:3b-5

Ahna konna minna nfusna wlied il-korla, bhall-bgija tal-bnedmin. Imma
Alla, ghani fil-hniena, bis-sahha ta’ I-imhabba kbira li biha habbna, meta konna
mejta minhabba dnubietna, tana hajja gdida flimkien ma’ Kristu.

RESPONSORJU QASIR

R/. 1I-Verb sar bniedem, * Hallelujah, hallelujah. 1l-Verb.
V/. U ghammar fostna. * Hallelujah, hallelujah. Glorja. 1I-Verb.

Ant. tal-kantiku ta’ Marija:
[lI-Vergni qaddisa u safja giebet lil Alla fid-dinja ghalina f’sura ta’ tarbija:
ninxtehtu lkoll quddiemu, ghax gie biex isalvana.

Ruhi tfahhar il-kobor tal-Mulej, *

u l-ispirtu tieghi jifrah " Alla s-Salvatur tieghi,
ghax hu xehet ghajnejh

fuq i¢c-cokon tal-qaddejja tieghu. *

23



Iva, minn issa ‘1 quddiem
kull nisel jibda jsejjahli hienja.

Ghax 1s-Setghani ghamel mieghi hwejjeg kbar; *
gaddis hu I-isem tieghu.

Il-hniena tieghu tinfirex f’kull Zmien *
fuq dawk 11 jibzghu minnu.

Hu wera |-qawwa ta’ drieghu, *
xerred lil dawk li huma mkabbra f qalbhom.
Nizzel is-setghana minn fuq it-tron taghhom, *
u gholla ¢-ckejknin.
Mela b’kull gid lil min hu bil-guh, *
u l-ghonja baghathom ‘il barra b’xejn.
Ha hsieb Izrael, gaddej tieghu, *
ghax ftakar fil-hniena tieghu
- bhalma wieghed lil missirijietna - *
b’rizq Abraham u nislu ghal dejjem.
Glorja.

Ant. tal-kantiku ta’ Marija:
[I-Vergni qaddisa u safja giebet lil Alla fid-dinja ghalina f’sura ta’ tarbija:
ninxtehtu lkoll quddiemu, ghax gie biex isalvana.

PRECI

Alla baghat lil Ibnu, imwieled minn mara, imwieled taht il-ligi, biex jifdi lil dawk

li kienu taht il-ligi. B’qalbna qawwija f’din it-tama, nitolbuh u nghidulu:
ll-grazzja ta’ Ibnek thkun maghna, Mulej.

Alla ta’ I-imhabba u s-sliem, gedded il-fidi ta’ I-insara kollha fl-inkarnazzjoni ta’

Ibnek:

- biex jibqghu dejjem iroddulek hajr.

Qawwi t-tama tal-morda u I-fogra u x-xjuh taghna:

- ghin lill-mahqurin, gawwi l-qalb ta’ min qata’ jiesu, u farrag lill-imnikktin.

Ftakar f’dawk kollha 1i jinsabu fil-habs:

- u f'dawk li huma eziljati minn pajjizhom.

Fit-twelid ta’ Ibnek semmajtna l-angli jfahhruk:

- aghmel li hutna I-mejtin jigu jfahhruk ghal dejjem mal-qtajja’ tas-sema.

Missierna

24



Talba

O Alla, int b’mod ta’ I-ghageb hlaqt il-bniedem fil-kobor tieghu, u b’ghageb
akbar geddidtu wara li waqa’; aghmel li nissiehbu ma’ Kristu fin-natura tieghu ta’
Alla, kif hu ghogbu jiehu sehem maghna fin-natura taghna I-bnedmin. Hu, li hu
Alla, 1i mieghek jghix u jsaltan flimkien ma’ I-Ispirtu s-Santu, Alla, ghal dejjem ta’
dejjem. Ammen.

Gheluq

[I-Mulej iberikna, iharisna minn kull deni, u jwassalna ghall-hajja ta’ dejjem.
Ammen.

TALBA TA’ GHELUQ IL-JUM
WARA T-11 GHASAR TAL-HDUD U
TAS-SOLENNITAJIET
V. O Alla, ejja ehlisni.
R. Mulej, fittex ghinni.
Glorja. Kif kien mill-bidu. Hallelujah.

Fi zmien ir-Randan ma jinghadx Hallelujah.

Wara dan il-versett tal-bidu tkun zaga tajba jekk isir I-ezami tal-kuxjenza, li fi¢-
celebrazzjoni fil-komun jista’ jidhol fl-att penitenzjali skond il-formoli wzati fil-
Quddiesa.

ATT PENITENZJALI

l.. Issir I-istedina grall-penitenza.

Huti, ejjew nagharfu htijietna.

Isir ftit tas-skiet. Imbaghad kulhadd flimkien jistgarr:
Nistqarr ‘1 Alla Ii jista’ kollox,

u lilkom, huti, li jiena dnibt hafna bil-hsieb,

bil-kliem, bl-eghmil u billi hallejt dmirijieti:

I7abbtu fug sidirhom

htija tieghi, htija tieghi, bl-ikbar htija tieghi.

Ghalhekk nitlob lill-imgaddsa Marija dejjem Vergni,
lill-Angli u I-Qaddisin kollha,

u lilkom, huti, biex titolbu ghalija lill-Mulej Alla taghna.
Tinghata l-assoluzzjoni:

Ihenn ghalina Alla li jista’ kollox,

jahfrilna dnubietna, u jwassalna ghall-hajja ta’ dejjem.
R/. Ammen.

Jew
Il. Issir |-istedina g#all-penitenza.

Huti, ejjew nagharfu htijietna.
Isir ftit tas-skiet. Imbag#ad jing#ad:
V. Henn ghalina, Mulej

R. Ghax dnibna kontra tieghek.

V. Uri lilna, Mulej, it-tjieba tieghek.
R. U s-salvazzjoni tieghek aghtina.

Tinghata l-assoluzzjoni:

Ihenn ghalina Alla li jista’ kollox,
jahfrilna dnubietna, u jwassalna ghall-hajja ta’ dejjem.
R. Ammen.

Jew

I11. Issir |-istedina g#all-penitenza.

Huti, ejjew nagharfu htijietna.

Isir ftit tas-skiet. Imbag#ad jingzadu dawn I-invokazzjonijiet, jew ozrajn:
Int i kont mibghut biex tfejjaq il-bnedmin ta’ qalbhom niedma: Mulej, hniena.
R. Mulej, hniena.

Int li gejt biex issejjah il-midinbin: Kristu hniena.

R. Kristu hniena.

Int li gieghed fil-lemin tal-Missier, biex tidhol ghalina: Mulej hniena.

R. Mulej, hniena.

Tinghata l-assoluzzjoni:

Ihenn ghalina, Alla, li jista’ kollox,

jahfrilna dnubietna, u jwassalna ghall-hajja ta’ dejjem.

R. Ammen.

INNU

Wara dan il-jum li tajtna,
nitolbuk, hallieq ta’ kollox,
biex fit-tjieba kbira tieghek
tghasses fugna u tiegaf maghna.

Fik u bik jistriehu qlubna,

jibgghu jhossu I-kenn ta’ mhabbtek,
sabiex ghada minn filghodu

Jjisbhu jghannu I-glorja tieghek.

Bierek jiemna b’sahha tajba,
zid il-hegga ta’ hajjitna,

u bid-dija tieghek dawwal
dlam il-lejl li riesaq fugna.

Isma’ talbna, Missier twajjeb,

w int, Wahdieni tieghu u dagsu,

li ta’ dejjem hi saltnatkom

ma’ l-Ispirtu farag taghna. Ammen.

SALMODIJA

Barra Z.GH.:
Ant. Taht gwenhajh, tistkenn; ma tibzax mill-biza’ tal-lejl.

Z.GH.:
Ant. Hallelujah, hallelujah, hallelujah.

Salm 90

Ghad-dell tal-Gholi
Araw, tajtkom is-setg#a li tirfsu fuq is-sriep u skorpjuni (Lg 10, 19).

Int li tghix ghall-kenn tal-Gholi, *

li tghammar ghad-dell ta’ dak i jista’ kollox,
ghid lill-Mulej: +

“Kenn tieghi u gawwa tieghi int, *

Alla tieghi, jien fik nittama.”

Ghax hu jehilsek mix-xibka tan-nassab, *
u mill-mard tal-mewt.
Bir-rix tieghu jghattik, *
u taht gwenhajh tistkenn.
Ma tibzax mill-biza’ tal-lejl, *
angas minn vlegga li tittajjar bin-nhar,
minn pesta li tixtered fid-dlam, *
jew minn marda li ggib herba f’nofs in-nhar.

EIf ruh jagghu magenbek, *
u ghaxart elef fuq lemintek
iImma lejk id-deni ma jersagx, *
ghax tarka u korazza I-fedelta’ tieghu.
Int dan tarah biss b’ghajnejk, *
tara I-hlas li jiehdu I-hziena.
Ghax int ghandek il-Mulej kenn tieghek, *
ghamilt il-Gholi ghamara tieghek.

Ebda deni ma jigrilek, *
ebda hsara ma tersaq lejn darek.
Ghax l-angli tieghu hu jibghatlek, *

u jharsuk fi trigatek kollha.
Fuq idejhom jerfghuk, *

li ma tahbatx ma’ xi gebla riglek.
Fuq I-iljun u I-lifgha int timxi, *

ferh ta’ ljun u serp int tirfes.

La thabbeb mieghi, jien nehilsu: *
la gharaf ismi, jiena nharsu.
Hu jsejjahli, u jiena nwiegbu; +
mieghu nkun fid-dwejjaq tieghu, *
nehilsu u nerfaghlu giehu;
u b’ghomor twil nimlieh, *
nurih is-salvazzjoni tieghi.
Glorja.

Barra Z.GH.:
Ant. Taht gwenhajh tistkenn; ma tibzax mill-biza’ tal-lejl.

Z.GH:
Ant. Hallelujah, hallelujah, hallelujah.

LEZZJONI QASIRA Apok 22, 4-5

Jaraw wic¢ il-Mulej, u jkollhom ismu fug gbinhom. Lejl ma jkunx hemm izjed, u
ma jkunux jehtiegu dwal ta’ msiebah u dawl tax-xemx, ghax il-Mulej Alla jkun
jiddi fughom, u huma jsaltnu ghal dejjem.

RESPONSORJU QASIR

Barra zmien il-Ghid:
R. F’idejk, Mulej, * Jien nerhi ruhi. F’idejk.
V. Int tehlisni, Mulej, Alla tas-sewwa, * Jien nerhi ruhi. Glorja. F’idejk.

F’Hadd il-Ghid u I-ottava jinghad:

Ant. Dan hu I-jum li gHamel il-Mulej; Ha nifirHu u nithennew fihH Hallelujah.
Fi zmien il-Ghid:

R. F’idejk, Mulej, jien nerhi ruhi. Hallelujah, hallelujah. F’idejk.

V. Int tehlisni, Mulej, Alla tas-sewwa. * Hallelujah, hallelujah. Glorja. F’idejk.

Ant. Salvana, Mulej, u harisna bin-nhar u bil-lejl, biex nishru ma’ Kristu u
nistriehu fis-sliem. (Z.Gh. hallelujah).

KANTIKU EVANGELIKU Lg. 2,29-32
Kristu dawl tal-gnus u glorja ta’ Israel

Issa, o Sid, tista’ thalli I-qaddej tieghek *
imur fis-sliem, skond kelmtek;
ghaliex ghajnejja raw *
Is-salvazzjoni tieghek,
li int hejjejt *
ghall-popli kollha:
dawl biex idawwal il-gnus, *
u glorja tal-poplu tieghek Israel.

Glorja.

Ant. Salvana, Mulej, u harisna bin-nhar u bil-lejl, biex nishru ma’ Kristu u
nistriehu fis-sliem. (Z.Gh. hallelujah).

Talba
Nitolbu, Mulej, illum i¢ccelebrajna I-misteru tal-qawmien ta’ Kristu mill-imwiet;
issa nitolbuk il-grazzja li nistriehu fis-sliem tieghek u li tbieghed minnha kull
deni, biex nerggHu nqumu u nfahhruk ferhana. Bi Kristu Sidna. R. Ammen.

Jew, fis-solennitajiet barra |-Adud:

Nitolbu. Zur, Mulej, lil din id-dar, u bieghed minnha kull tnassis tal-ghadu;
jghammru fiha l-angli gaddisa tieghek, biex iharsuna u jzommuna fis-sliem; u
xerred dejjem il-barka tieghek fugna. Bi Kristu Sidna. R. Ammen.

Wara t-talba ting#zad il-barka:
[1-Mulej 1i jista’ kollox jaghtina lejl kwiet u tmiem tajjeb.
R. Ammen.

Fl-azharnett, ming#ajr versett u talba, tingzad wazda
mill-antifoni tal-Madonna.

Omm helwa ta’ Kristu 1-Feddej,
int bieb illi jaghti ghas-sema,

int kewkba tal-bahar, Marija!

Harisna mill-waqgha, kun maghna,
ghajnuna tal-poplu I-mahtur,

li b’ghageb nissilt ‘il min halgek
fis-siegha li lgajt it-tislima

li tak Gabrijel, u bgajt xebba,
kif gabel, hekk wara t-tnissil.

Henn, Omm, ghal uliedek midinba.
jew

Is-sliem, o Sultana

tas-sema, Sidt l-angli;
int I-gherq u I-bieb safi

mnejn gie dawl id-dinja.
O Vergni glorjuza,

ta’ gmiel u sbuhija,
is-sliem ghalik! Itlob

lil Kristu ghalina.

jew

Sliem ghalik, Sultana, omm tal-hniena;

hajja, hlewwa u tama taghna, sliem ghalik.
Lilek inghajjtu,

ghaliex ahna tturufnati, ulied Eva.
Lilek nitniehdu, ahna li nibku u nolfqu

f’dan il-wied ta’ dmugh.

Ejja, mela, avukata taghna,

dawwar lejna

dawk il-ghajnejn tieghek tal-hniena;
u wrina, wara dan it-turufnament,

lil Gesu’, frott imbierek tal-guf tieghek.
O Hanina, o pija, o helwa Vergni Marija.

jew

Taht il-harsien tieghek nistkennu,
Omm qaddisa ta’ Alla:
la twarrabx minn quddiemek

it-talb li naghmlulek fi htigijietna,
u ehlisna dejjem minn kull tigrib,
o0 Vergni glorjuza u mbierka.

